
      «Болашаққа бағдар: рухани жаңғыру»-деді Елбасы Н.Ә.Назарбаев өзінің жолдауында. Халықымыздың рухани жаңғыру ғасырлар бойы санасына сіңіп, тамыры тереңге жайылған салт-дәстүрлерімізді жаңғырту. Қазақ халқының қанына сіңген салт-дәстүрдің бірі-киіз басу өнері. Қазіргі таңда жеңіл өнеркәсіп қарқынды даму үстінде. Отандық дизайнер Ая Бапани ұлттық өнерімізді жаңғыртып киізден жасалған бұйымдарға сән апталығын өткізуде. Ол ұлттық нақыштағы киім үлгілерін киізден дайындап, халықаралық сән апталықтарына қатысып, отандық брендті әлемге танытуда [1].

       Киіз басу өнері өзінің сазды формасы, киізді өндеу тәсілдері және қолданылу аясы уақыт пен шыққан мекені, халықтың психологиясы мен ерекшелігі туралы ақпарат тарату арқылы халықтың өнегелі-эстетикалық мұратын, мәдениетін және дүниетанымын қамтып көрсетеді. Бұл факторлар халықтың мәдениетінің ұлттық сана-сезімі мен шығармашылық қабілеттілігінің қалыптасуына жағдай жасайды. 
        Модификациялау – организмнің белгілері мен қасиеттерінің сыртқы факторларының әсерінен өзгеріске ұшырауы, яғни қандайда бір заттың түр өзгерісін алу. Жүн талшықтарын модификациялау оның өміршеңдігін ұзарту мақсатында жүзеге асып отыр .

        Жүн талшықтар ғасырлар бойы  тек тұрмыстық қажеттіліктерді толықтыру мақсатында ғана пайдаланып келді. Тұрмыстық заттардан бөлек жүн талшықтарының қалыңдығынан, жүн өңдеу технологиясының аздығынан киімдер дайындауға мүмкіндік болмады. Жүн талшықтарының өзара ұйысуы кезінде қалыңдығын азайтып, беріктілігін және ауа өткізгіштігін арттыру мақсатында жүн талшығы мен табиғи жібек матасын модификациялау ұсынылады.

      Жүн талшықтарын жібек матасымен модификациялаудан бұрын табиғи талшықтар анилин бояуында боялады.   Анилин бояулары – анилиннен пайда болатын бактериологиялық және канцерогендік әсері бар органикалық қоспалар. Анилин (С6Н5NH2) бояуы - түссіз, өзіне тән исі бар органикалық сұйық зат. Қайнау температурасы - 184,40С, қату температурасы – 5,960С. Анилин бояуларын текстиль материалдарын бояуда кеңінен қолданады [4]. 
     Әйелдер киімінің түстік шешіміне байланысты табиғи жүн талшығын анилин бояуынан дайындалған қоспамен боялады. Жүн талшығының құрылымы мен қасиеттері анилин бояуының химиялық құрамының әсерінен өзгереді. 
       Заманауи әйелдер киімінің түстік шешіміне байланысты табиғи жүн талшығын анилин бояуынан дайындалған қоспамен боялады. Жүн талшығының құрылымы мен қасиеттері анилин бояуының химиялық құрамының әсерінен өзгереді. Табиғи жүн талшығы және анилин қоспасында боялған жүн талшығын электрондық микроскоптағы көрінісі 1 суретте көрсетілген.

                                 а)                                                   б)

Сурет 1  –а) табиғи жүн талшығы және б) боялған жүн талшығының электрондық микроскоптағы көрінісі

      Қалыпты жағдайда жүн талшығының кутикуласы 0,5мкм, қабыршақты қабаты жүн талшығының жуандығы 20%, клеткаларының ұзындығы 10 мкм, көлденеңнен 4 мкм-ге тең. Анилин бояуының әсерінен қабықшақты қабатындағы клеткаларының ұзындығы 8мкм дейін, көлденеңнен 3 мкм-ге дейін кемиді. Қабыршақты қабатының қалыңдығы 15%-ға дейін төмендейді.

Анилин бояуының жүн талшығының механикалық және түсінің өзгеруіне әсерінің диаграммасы 2 суретте көрсетілген.

Сурет 2   - Анилин бояуының жүн талшығының жуандығының кемуіне және түсіне әсерінің диаграммасы.

        Жүн талшығы мен жібек матасынан киіз басу ескі технология негізінде,  заманға сай ыңғайлы технологиясын ұсына отырып бейматалы киіз матасын алынады [4]. 

       Киізді басудың ылғалды әдісі кезінде сабынды судың әсерінен талшықтар ұзартылады және тегістеледі. Бұйымды кептіру кезінде талшықтар бастапқы күйге келуге тырысады, мұндай талшықтардың кішіреюі 30%-ға дейін барады. Жүн ылғал мен  температура әсерінен және механикалық әрекет нәтижесінде ширайды да, жасалып жатқан бұйымның көлемі кшірейіп, тығыздығы артады: шұға 30-35%, киіз бен байпақ 80%-дай шуиды. Киіз басудағы ең жоғары тығыздық 0,55 г/см3, тығыздығын бұдан әрі арттырса, жүн талшықтары үзіліп, материал ыдырай бастайды [6].

      Жүн талшығы мен табиғи жібек матасын модификациялау қасиеттердің толығуна және заманауи әйелдер бұйымын дайындауға мүмкіндік береді.

      Ғасыр бойы ата-бабаларымыз жүн талшықтарының табиғилығын сақтай отырып тұрмысқа қажетті бұйымдар жасауда кеңінен қолданған. Алайда, тек табиғи жүн талшықтарын қолданып қандай да бір бұйым дайындау тиімсіз болып табылады. Себебі, жүн талшықтары үзілуге бейім, қалың болып келеді. Жібек матасы мен табиғи жүн талшығын модификациялау арқылы табиғилықты табиғилықпен толықтыра отырып, қасиеттерін өзгертуге мүмкіндік береді.
         Тек табиғи жүн талшығынан  дайындалған киіз матасынан модификаияланған бейматалы киіз матасының артықшылықтары:

1.
Модификацияланған киіз матасынан дайындалған бұйымдар сырт көзге тартымды, жұқа, түрлі-түсті түстерді кеңінен қолдануға мүмкіндік береді.

2.
Модификацияланған киіз матасының механикалық қасиеттері, яғни талшықтар жіңішке болғандықтан үзілу ұзару  жоғары болып келеді.

3.
Модификацияланған киіз матасының құрамындағы жүн талшығының жіңішке болуына және жібек матасының болуы  ауа өткізгіштік қасиетінің жоғары болуын қамтамсыз етеді.

4.     Бәсекеге қабілетті заманауи әйелдер бұйымын жобалауға толық мүмкіндік береді. 

         Дайындалған модификацияланған бейматалы киіз маталары болашақта тігін саласында кеңінен қолданылып, шағын орта бизнесті бастауға, тігін саласын жаңа қырынан дамытуға мүмкіндік береді. 

